
	1.  Արդարադատության նախարարություն
	17.02.2022թ․

	
	N 01/27.1/6992-2022

	Նախագծի վերնագրից և տեքստից անհրաժեշտ է հանել «Հայաստանի Հանրապետության» բառերը, իսկ նախագծի 1-ին հոդվածից անհրաժեշտ է հանել «ընդունված» բառը: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 18-րդ հոդվածի 3-րդ մասի պահանջներից:

	Ընդունվել է:
Նախագիծը խմբագրվել է:


	2․ Ֆինանսների նախարարություն
	22.02.2022թ.

	
	N 01/2-3/3057-2022

	Դիտողություններ և առաջարկություններ չկան:


	Ընդունվել է ի գիտություն:


	3․ Էկոնոմիկայի նախարրություն
	22.02.2022թ․

	
	N 01/2277-2022

	«Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ 


Նախագծով նախատեսված փոփոխությամբ նկարագրված չեն շուկայում առկա և նորարարական դիտարկվող ամբողջ ծխախոտային արտադրանքը, որի վերաբերյալ նախարարության կողմից բազմիցս բարձրաձայնվել է փոխվարչապետի ղեկավարությամբ վարվող Սոցիալական նախարարական կոմիտեի նիստերի ընթացքում կազմակերպված քննարկումների ժամանակ։ 
Նախագծով նախատեսված փոփոխությամբ չեն սահմանվում ծխախոտահումք չպարունակող, տաքացման եղանակով աերոզոլ արտադրելու միջոցով օրգանիզմ ներսշնչելու համար օգտագործվող արտադրատեսակները, ծխախոտահումք չպարունակող և նիկոտին պարունակող կամ չպարունակող, տարբեր համային և/կամ հոտային հավելումներ պարունակող՝ ծամելու, ներսշնչելու, ներծծելու (ծծելու) համար նախատեսված արտադրատեսակները։
Նման բացթողումներից խուսափելու, «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի շրջանակներում բոլոր նորարարական արտադրատեսակները կարգավորման առարկա դարձնելու և վերջիններիս նկատմամբ հավասար իրավակարգավորումներ կիրառելու նպատակով առաջարկում ենք Նախագծում ներառել հետևյալ հասկացությունները․
ծխախոտային արտադրատեսակ՝ արտադրանք, որն ամբողջությամբ կամ մասամբ արտադրված է ծխախոտահումք հանդիսացող տերևից կամ պարունակում է նիկոտին կամ բուսական ծագման նյութեր և տարբեր համային և/կամ հոտային հավելումներ, որն օգտագործվում է ծխելու, ծամելու, ներսշնչելու, բերանի միջոցով (օռալ)՝ ներծծելու (ծծելու) նպատակով․
ծխելու ծխախոտային արտադրանք` կտրատված, մանրացված կամ այլ եղանակով հյուսված (ֆիբրիլացված) պատրաստի ծխախոտային արտադրանք, որն օգտագործվում է դրա այրումից առաջացող ծուխը ներսշնչելու և արտաշնչելու նպատակով. 
ծամելու ծխախոտային արտադրանք՝ ձողի, խորանարդի, գնդիկի կամ թիթեղի կամ այլ ձև ունեցող արտադրանք, որը պարունակում է ծխախոտահումք կամ նիկոտին և/կամ տարբեր համային և/կամ հոտային հավելումներ և արտադրված է բացառապես ծամելու, այլ ոչ թե ծխելու համար․ 
ներսշնչելու ծխախոտային արտադրանք՝ աղացած կամ ցանկացած այլ եղանակով մանրացված ծխախոտային արտադրանք, որը պարունակում կամ չի պարունակում ծխախոտահումք կամ նիկոտին և/կամ համային և/կամ հոտային հավելումներ, որն օգտագործվում է տաքացնող սարքի միջոցով և նախատեսված է ոչ թե այրմամբ ծխելու, այլ տաքացման եղանակով աերոզոլը կամ գոլորշիացող նյութերը օրգանիզմ ներսշնչելու համար։ Ներսշնչելու ծխախոտային արտադրատեսակը կարող է լինել մեկանգամյա օգտագործման կամ բազմակի օգտագործման՝ քարթրիջով կամ տարողությամբ։ 
բերանի միջոցով (օռալ) ծխախոտային արտադրանք՝ ծխախոտային արտադրանք, որը նախատեսված է բերանով (օռալ) օգտագործման՝ ներծծելու (ծծելու) համար, բացառությամբ օրգանիզմ ներսշնչելու կամ ծամելու համար նախատեսված ծխախոտային արտադրանքի։ Բերանի միջոցով (օռալ) ծխախոտային արտադրանքը պարունակում է ծխախոտահումք կամ նիկոտին և/կամ համային և/կամ հոտային հավելումներ՝ փոշու կամ մասնիկների տեսքով կամ ցանկացած այլ համակցությամբ, փաթեթավորված է փոքր կամ ծակոտկեն պարկերում և նախատեսված չէ սննդում օգտագործման համար։
ծխախոտային ծուխ՝ այրվող ծխախոտային արտադրանքի օգտագործման ժամանակ առաջացող (առաջնային ծուխ), ինչպես նաև ծխելու ընթացքում թոքերից արտազատվող կամ ծխելու ծխախոտային արտադրանքից նախկինում ծխման արդյունքում առաջացած՝ օդում առկա ծուխ (երկրորդային ծուխ)․ 
անծուխ ծխախոտային արտադրանք՝ ծխախոտահումք պարունակող կամ չպարունակող, նիկոտին պարունակող կամ չպարունակող կամ բուսական ծագման նյութեր և/կամ տարբեր համային և/կամ հոտային հավելումներ պարունակող արտադրատեսակ, որն օգտագործման ընթացքում չի այրվում և նախատեսված է օրգանիզմ ներսշնչելու, ծամելու, բերանի միջոցով (օռալ) օգտագործման՝ ներծծելու (ծծելու) համար։
բուսական ծագման (բուսական) ծխախոտային արտադրանք՝ արտադրատեսակ, որը պատրաստված է չորացված բույսերից և/կամ մրգերից, չի պարունակում ծխախոտահումք և/կամ նիկոտին և օգտագործվում է այրման կամ տաքացման միջոցով․
ծխախոտային արտադրանքի հավելում՝ ծխախոտահումքից բացի ցանկացած նյութ, ներառյալ բուրավետ նյութ, որն ավելացվում է ծխախոտային արտադրանքի պատրաստման, մշակման, վերամշակման կամ փաթեթավորման ժամանակ՝ արտադրանքի օրգանոլեպտիկ, քիմիական, ֆիզիկական և մանրէաբանական բնութագրերի վրա ազդեցություն ունենալու նպատակով:
Նման հասկացությունների սահմանումը հնարավորություն կտա հետագայում համապատասխան ենթաօրենսդրական ակտերով հստակ սահմանել վերոնշյալ արտադրանքի արտադրությանը, շրջանառությանը, ինչպես նաև անվտանգության ցուցանիշներին վերաբերող նորմատիվ պահանջներ։
Միաժամանակ նախարարությունն իր պատրաստակամությունն է հայտնում օրենսդրական փոփոխությունների իրականացման շրջանակներում նախատեսվող փոփոխությունների կատարման աշխատանքներում մասնագիտական աջակցություն և ներգրավվածություն ապահովելու հարցում։

	Ընդունվել է ի գիտություն:
Հաշվի առնելով այն հանգամանքը, որ Սոցիալական նախարարական կոմիտեի նիստի արձանագրության հիման վրա տրված հանձնարարականով պահանջվում է վերանայել ծխախոտային արտադրատեսակների փոխարինիչների հասկացությունը, ուստի սույն նախագծով այլ դրույթների նախատեսումը դուրս է հանձնարարականի շրջանակից:



	4․ Վարչապետի աշխատակազմի տեսչական մարմինների աշխատանքների համակարգման գրասենյակ
	22.02.2022

	
	N /48.56/5433-2022

	
Ի կատարումն Հայաստանի Հանրապետության վարչապետի աշխատակազմի ղեկավարի ս.թ. փետրվարի 21-ի N 02/11.2/5301-2022 հանձնարարականի՝ հայտնում եմ, որ «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքում լրացում կատարելու մասին» օրենքի նախագծի վերաբերյալ դիտողություններ  և առաջարկություններ չունեմ։

	Ընդունվել է ի գիտություն:


	5. e_draft.am կայք
(քննարկման ժամկետ` 21.02.-08.03.2022թ.)

